
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 
 ۲۰۲۳/ ۱۲/۰۶         څړ آمحمد انور 

 د جمهوریت د سقوط عوامل 
 د جنګسالارانو وڼده 

 برخه(  )لسمه
 

 
 )سپین ږیری ډاکټر صاحب عبدالله، د ماشومانو په څېر د موټر بام ته پورته شوی دی!( 

 
 ( ۳تر ټولو ستر ورانوونکی، په سیاسي جامه کې، جنګسالار ډاکټر عبدالله، عبدالله )

 ز، کال ټاکنې او عبدالله ۲۰۱۴د 
ز،  ۲۰۱۴ز، کې حامد کرزي حکومت جوړ کړ او ډاکټر عبدالله ګوښه پاتې شو، وروسته له پنځو کلونو، په  ۲۰۰۹په کال  

کې د حامد کرزي دوره پای ته ورسیده، امریکایانو د کرزي له دریځ څخه په تجربې، په دې لټه کې وو چې د اشرف  
نکي انتخابي حکومت د عبدالله د مزاحمتونو له غني پر وړاندې د عبدالله له مزاحمت څخه ګټه پورته کړي تر څو راتلو

 امله کمزروی وي او تر خپل اغېز لاندې یې وساتي. 
(  ۴۴،۹ز، کال ټاکنې ترسره شوې چې په لومړیو پایلو کې عبدالله له اشرف غني مخکې ؤ، عبدالله په سلو کې )۲۰۱۴د 

نوماندان له نورو نوماندانو وړاندې وو.  رایې ګټلي وې چې دواړه (  ۳۱،۵رایې وړي وې او اشرف غني په سلو کې )
 ل. ل( ۱۳۹۳)غوایی/

سره له دې چې په لومړي پړاؤ کې د عبدالله رایې له اشرف غني ډېرې وې خو نوموړي د تل په څېر ونه منلې او د  
ه شوې،  مه نېټه ترسر۱۴درغلیو دعوه یې وکړه خو بیا هم ټاکنې دوېم پړاؤ ته ولاړې، دوېم ځل ټاکنې چې د غبرګولي په  

دا ځل ټاکنو قومي رنګ غوره کړ، اشرف غني ته هغو پښتنو چې په خوا یې رایې نه وې ورکړي رایې ورکړې، سربېره  
پر پښتنو، ازبکو او ترکمنو هم لوی شمېر رایې، له دې کبله اشرف غني ته ورکړې چې جنرال دوستم د اشرف غني   

ته رایې ورکړې چې سرور دانش د اشرف غني دوېم  لومړی مرسیال ؤ او یو شمېر هزاره ګانو ځکه اشرف غن ي 
مرستیال ؤ. بل خوا عبدالله ته تاجیکو او د تاجیکو ښځو ډېر شمېر رایې ورکړې او ځینې هزاره ګان چې د حاجي محمد  

بذبو  محقق پلوي یې کوله، عبدالله ته له دې امله رایې ورکړې چې محقق د عبدالله دوېم مرسیال ؤ، عبدالله ته لږ شمېر مذ
 او متزلزلو پښتنو هم رایې ورکړې. 

سلنه رایې وړي وې درغلۍ به نه وي په کې شوي خو   (۳۱،۵داسې ښکاریده چې په لومړي پړاؤ کې چې اشرف غني )
 د عبدالله پلویانو په هماغه لومړي پړاؤ کې درغلی کړي وې. 

وړاندې چې وویل شول، د عبدالله پلویانو په   په دوېم پړاؤ کې د اشرف غني او عبدالله پلویانو پراخې درغلۍ وکړې، لکه
 لومړي پړاؤ کې هم پراخې درغلی کړي وې چې د عبدالله د رایو په شمېر کې ډېر بدلون رامنځ ته نه شو. 

مشر یوسف نورستاني د ټاکنو پایلې   مه نېټه د ټاکنو کمیسیون۲۴د دوېم پړاؤ ټاکنو ترسره کیدو وروسته د غبرګولې په 
 رایې ګټلي وې. ( ۴۳. ۵۶رایې او عبدالله په سلو کې )(  ۵۶،۴۴اعلان کړې چې اشرف غني په سلو کې ) 

ویل چې دا خلکو پر    عبدالله او انډیوالانو یې د ټاکنو د کمیسیون پایلې ونه منلی، د لویو درغلیو دعوې یې وکړې ویې
 وړاندې کودتا ده.

سبا ورځ د کابل په ښار کې عبدالله او پلویانو یې لاریونونه وکړل د موټرو هارنونه او د ټوپکو ډزې یې وکړې، په داسې 
حال کې چې ډاکټر صاحب عبدالله د لنډغرو په څېر، د دوی په منځ کې ؤ، عبدالله د لویې جرګې په تالار کې غونډه  

تالار پر دېوالونو د حامد کرزي پوسټرونه څیري او لاندې یې  جوړه کړ بدماشانو د لویې جرګې د  بانډ  ه، د جمعیت 
 . راوغوځول او تر پښو لاندې یې کړل، د عبدالله انځورونه یې په هغه ځای ونښنول

 

 
 )ډاکټر عبدالله او انډیوالان یې په تظاهراتو کې(

 
عبدالله ځان بریالی وباله، ویې ویل چې درغلي به هېڅ کله ونه مني. عبدالله زیاته کړه چې د افغانستان تجزیه نه غواړي  
 او د کورنۍ جګړې پلوی هم نه دی، د یو واحد او باعزته افغانستان غوښتونکی دی خو موازي حکومت به جوړ کړي.  

و د شمال ټلوالې د غورځو پرځو په هکله د امریکا د بهرنیو چارو  ز، کال په ټاکنو کې د اشرف غني د بریا ا۲۰۱۴د  
»زما په فکر  وزیر جان کیري د خپلو خاطرو په کتاب کې )د ژوند هره ورځ غنیمت ده( مالومات وړاندې کړي وایي: 

خو هغه چې د افغانستان د وګړو لپاره بری   د بري پایله د غني په برخه وهد انتخاباتو پایلې مې چې هر ډول وازمایلې، 
وبولو، بې نظمیو او د درغلیو تورونو خپله سیورې پرې غوړولي وه... د جولای په میاشت کې د عبدالله یو مهم متحد  
اخطار ورکړ چې ]په شمال[ کې به په دولسو ــ څوارلسو ولایتونو کې موازي حکومت اعلان کړي ... .« کیري وایي 

 کې زموږ سفیر ویل چې د یوې رښتني کودتا خطر شته.  چې په کابل
په شمال کې د عبدالله مهم متحد د جمعیت بانډ جنګسالار عطا نور ؤ، هغه ویلي ؤ: که ټاکنې د اشرف غني په بریا اعلان  

 شي نو موازي حکومت به جوړ کړي.
په مرکه   له داؤد جنبش سره  په اړه اشرف غني  پنجشېریانو له خوا د کودتا  یادونه کړي ده هغه وویل:  د  »د  کې هم 

 ز، په ټاکنو کې اوباما ماته وویل چې پنجشېریان کودتا کوي، هغه مهال عبدالله په ټاکنو کې درغلي کړي وه.«۲۰۱۴
عبدالله نه یوازې د اشرف غني ټاکنیز ټیم )تحول او تداوم( په درغلۍ تورن کړ، بلکې ارګ )حکومت( او د ټاکنو کمیسیون  

د کرزي په حکومت کې ډېر امنیتي او ملکي چارواکي د جمعیت له  رغلي تورن کړل، په داسې حال کې چې یې هم په د
 ډلې وو چې له عبدالله څخه یې ټینګ ملاتړ کاوه. 

 عبدالله د خپلو غورو او پرزو په اوږو کې وویل:»که ټوټې، ټوټې هم شم تقلبي دولت به ونه منم.«
دا چې عبدالله له حامد کرزي سره هم د ټاکنو پایلې نه وې منلي او دا ځل یې هم له اشرف غني سره د ټاکنو پایلې ونه  

)ګل مرجان یې  منلې او په خوله کې یې )نه یې من( خبره وه نو له دې امله په هېواد کې پر عبدالله پورې یوه اصطلاح 

تر دې چې که ماشومانو به کومه خبره ونه منله نو ورته ویل به یې: ته   ونښته چې دا خبره هر ځای ته ورسیده  نه مني(
هم د ګل مرجان عبدالله غوندې نه منې. دا په اصل کې د پوهنتون د یو محصل نوم ګل مرجان ؤ چې د هغه د ټولګي  

 محصلینو به یو څه کول ګل مرجان به بل څه کول، هېڅ یې نه منل. 
ړکېچن شو او عبدالله امریکایان د کودتا په کولو وډار کړل نو اوباما له عبدالله او  کله چې په کابل کې وضعیت پوره ک

 اشرف غني سره ټیلفوني خبرې وکړې، عبدالله ته یې وویل چې د کودتا فکر هم باید ونه کړي.
یري  چې کودتا به وکړي او په شمال کې موازي حکومت اعلان کړي، جان ک د جمعیت ډلې جنګسالارانو هوایي ډوزو

مه نېټه منښته وشوه چې د  ۲۱هغه وو چې جان کیري له دواړو خواوو سره ولیدل او د چنګاښ میاشتې په ډار کړی ؤ 
نړېوالې ټولنې او ملګرو ملتونو تر څارنې لاندې دې ټولې رایې له سره وشمېرل شي او پایلې به دواړو لورې مني، بیا  

 به د ملي وحدت دولت جوړیږي. 
رایې وشمېرل شوې، د دواړو لورو ترمنځ، د امریکا د سفیر او ملګرو ملتو د استازي په ګډون، د  وروسته له هغې چې  

عبدالله یې له اشرف غني سره په حکومت کې شریک    )ملي یوالي حکومت( په نوم یو ناولی هوکړه لیک لاس لیک شو،
اجرایه ریاست رامنځ ته کړ، د هېواد نیمایي واک  کړ او د افغانستان د ټولو قوانینو پر خلاف یې د ننه په حکومت کې د 

 یې عبدالله ته ورکړ. 

د ملي وحدت په هوکړه لیک کې د حکومت واکونه نیم په نیمه وېشل شوي وو چې له امله یې د حامد کرزي له حکومت 
 څخه ډېر کمزوی حکومت رامنځ ته شو.

 

 )اشرف غني، عبدالله، په کابل کې د ملګرو ملتونو استاز او د امریکا سفیر، د امریکا د بهرنیو چارو وزیر  

 جان کیري او نور د ګډ حکومت د هوکړه لیک د لاس لیک پر مهال.( 

 

ترمنځ د ملي یووالي د حکومت جوړولو د هوکړه لیک تر   »د افغانستان د ټاکنو خپلواک کمیسیون د دواړو کاندیدانو
 لاسلیکولو څو ساعته وروسته د تېرو ولسمشریزو ټاکنو پایلې اعلان کړې. 

د مطبوعاتي کنفرانس په ترڅ کې اعلان وکړ   مه، یکشنبه،۲۱د دغه کمیسیون مشر احمد یوسف نورستاني د سپتمبر په 
 رۍ په دویم پړاؤ ټاکنو کې ګټونکی دی: چې اشرف غني احمدزی د افغانستان د ولسمش

 »د ټاکنو خپلواک کمیسیون محمد اشرف غنی احمدزی د هېواد ولسمشر اعلانوي.«
که څه هم تمه دا وه چې د دواړو کاندیدانو د رایو سلنه به اعلانېږي خو د تمې خلاف نورستاني د دواړو کاندیدانو د رایو 

میاشتو ناندریو او جنجالونو وروسته چې نوماند عبدالله عبدالله په کې د پراخې    سلنه اعلان نه کړه. د ټاکنو پایلې له څو 
درغلۍ ادعاوې کړې وې، اعلانېږي. د ټاکنو ناندرو او لانجو د غوڅولو په موخه د امریکا د بهرنیو چارو وزیر جان  

 ( ۲۰۱۴سپتمبر  ۲۱ -  ۱۳۹۳وږی  ۳۰)بي، بي، سي. کیري افغانستان ته دوه ځلې سفر وکړ...« 
د ملي وحدت تش په نوم حکومت اعلان شو، نوموړي حکومت وروسته ثابته کړه چې د ملي وحدت حکومت نه بلکې  

مه پېړۍ د ځمکې په مخ چا نه ؤ لیدلی، د افغانستان واکمني ۲۱)د ملي نفاق( حکومت دی، دا داسې یو حکومت ؤ چې په  
شخصیتونه یې درلودل، عبدالله یو جنګسالار او داسې یو څوک ؤ چې   د دوو متضادو کسانو په لاس کې وه چې بېلابېل

په زور   بانډ جمعیت او اشغالګرو لخوا یې ملاتړ کیده، د پردیو  په وینو یې لاسونه ککړ ؤ، د خپل جنایتکار  د خلکو 
په لاره کې  واکمن شوی ؤ او د پردیو چپلوس او جاسوس ؤ، نوموړی په هر ډول فساد کې ډوب ؤ او واک ته د رسیدو 

 په هېڅ نه ؤ تړلی او ... . 

بل داسې شخص ؤ چې لاسونه یې پاک وو، نه یې څوک وژلي وو، نه یې هېواد او نه یې افغانانو ته څه زیان اړولی ؤ،  
نه پر کوم بانډ او ګروپ پورې تړلی ؤ، نه یې په فساد کې لاس درلود، په خپل مسلک )اقتصاد( کې په نړېواله سویه  

شخص ؤ چې امریکایانو د هغه د پوهې له امله باور پرې درلود، وطن دوست او د وطن د آبادولو په هڅه  پېژندل شوی 
او هاند کې ؤ، د هېواد د آبادۍ په برخه کې یې ډېر څه غوښتل چې تر سره یې کړي خو په افغانستان کې یې ترسره  

ې د امریکایانو پر جنایتونو مخامخ نیوکې نه کول ګران وو، د پردیو غوړه مال او جاسوس نه ؤ خو د کرزي په څېر ی
شوې کولی، ژر په قهر کیده، په ډېرو مسایلو کې یې له احتیاطه هم کار اخیست، ډارن او بې زړه سړی نه ؤ، نوموړی 
په مالي چارو کې د وازرت تر مقام پورې بریالی ؤ خو د افغانستان په څېر هېواد کې د ولسمشری په سیاست لکه څه  

 باید پوه وای نه پوهیده. ډول چې 

کې داسې  د امریکا د هغه مهال د بهرنیو چارو وزیر جان کیري د اشرف غني او عبدالله په هکله د خپلو خاطرو په کتاب  
تکنوکراتیک   یې  ژبې  له  چې  دی  پلوی  د غرب  او  دی  پښتون  )ملت غوښتونکی(  ناسیونالیست  یو  دي:»غني  لیکلي 

ې په امریکا کې یې په نړېوال بانک کې ډېر وخت کار کړی دی، غني له ځایي  اصطلاحات اوري، په داسې حال کې چ
سیاستوالو سره په یو ځای کیدو کې مشکل درلودل، هغه ډېر ښه )عالي( ماغزه لري خو د لږې تجربې لرونکی سیاستوال  

ی او مایکرومنجمنټ دی، ځیني وختونه به هغه په غبرګون کې افراط ته ورنږدې شو. هغه یو ډېر ځان غوښتونکی کس د
 ته یې تمایل درلود چې تل به د ده په ګټه نه تمامیده.«

»ډاکټر عبدالله یو آرام، دروند ]؟![ او نرم ژبی کس دی، هغه د غني غوندې تکنوکراتیک لیدلوری نه درلود خو تل یې 
شوه، هغه په ایتلافونو کې مهارت درلود، هغه پوهیده چې څه ډول د پردې تر شا کار وکړي، هغه یو   وضع ښه درکولی
 ښه سیاستوال ؤ.«

د حکومت مشران په لومړیو ورځو کې خوشاله ښکاریدل خو لږه موده وروسته د دوی خوشالۍ په خواشینۍ    د ملي وحدت
په ځانګړي توګه، د وزیرانو او لوړ پوړو چارواکو په ټاکلو  بدلې شوې، د دغو دوو واکمنانو تر منځ په هر څه کې،  

باندې مخالفتونه او ناندرۍ روانې وې، عبدالله غوښتل خپل بې سودان او غله مقرر کړي خو اشرف غني د مسلکی او  
نیوی کاوه وړ کسانو ټاکل غوښتل، دا شان عبدالله هم په بېلابېلو پلمو د اشرف غني له خوا د مسلکي کسانو د ټاکلو مخ 

  ۴۳چې یوه بېلګه یې دفاع وزارت ته د ډګر جنرال ارکان حرب محمد افضل اودین نوماندي وه، جنرال لودین نږدې  
کاله د افغانستان په پوځ کې په بریالی توګه دندې ترسره کړي دي چې تر ټولو بریالی دنده یې د جلال آباد مشهورې  

 ټر نجیب الله لخوا د جګړې قوماندان ټاکل شوی ؤ. ل. ل( نوموړی جنرال د ډاک۱۳۶۸جګړې ګټل وو )

سره له دې چې د وزارتونو په وېش کې دفاع وزارت د اشرف غني رسیدلی ؤ، بیا هم عبدالله او یو شمېر نورو کفارو   
ټاکل په دې چې د ننګرهار په جګړه کې یې مجاهدین    )امریکایانو( ته تسلیم شویو پخوانیو مجاهدینو، د جنرال لودین

 ځغلولي وو، ونه منل او نوموړی جنرال له دندې تېر شو. 

له بل پلوه عبدالله د ځان په څېر هغه نااهله کسان په حکومت کې ټاکل چې هېڅ کله د هېواد په خېر یې کار نه ؤ کړی  
وب وو، د اشرف غني د هر ډول پرمخ تګونو په لاره کې خنډ  او نه یې وکړ چې ډېر یې په اداري او اخلاقي فساد کې ډ

عبدالله د کورنیو چارو وزارت ته د خپل بانډ یو نامسلکي پنجشېری تاج محمد جاهد په اشرف غني باندې ومنلو او وو، 
یو بل  له دندې کوښه کړای شو او پر ځای  امله د وزارت  له   مقرر یې کړ چې یو کال وروسته د خپلې بې کفایتۍ 

پنجشېری، وېس احمد برمک وټاکل شو، نږدې یو کال وروسته د برمک پر ځای د ملي امنیت پخوانی رییس امرالله 
 صالح چې هغه هم د پنجشېر اوسیدونکی ؤ وټاکل شو.

اشرف غني چې د نړي په سویه دوېمه درجه مفکر بلل   )هوښیار مرغه د لومې په دوه کړیو کې بندیږي.(لکه چې وایي:
، په خپل تفکر یې په خپل لاس کټلی انتخابي حکومت دوه ځایه کړ، داسې چې د ملي یوالي حکومت نظریه د اشرف  کیده

له خوا د امریکا د بهرنیو چارو وزیر ته وړاندې کړای شوه، جان کیري د خپلو خاطرو په کتاب کې )د ژوند هره ورځ  
ږدې کیدلو چې اشرف غني په یو حیرانوونکي حرکت د  غنیمت ده( لیکي:»... موږ د مذاکرو یوې حساسې مرحلې ته ن 

ملي وحدت حکومت جوړولو خبره رامنځ ته کړه، ما تل اټکل کولو چې هغه د شمال په ایتلاف کې د دغې نظریې له  
محبوبیته خبر ؤ، وروسته زه د غني پر لور ورتاؤ شوم، د هغه په اوږه مې لاس کېښود، ومې ویل: اشرف! ته به ولسمشر  

بدالله به د یوې ګډې اجنډا په پلي کولو کې مرسته درسره کوي خو ته باید هغه ته رښتني واک ورکړئ او هغه ته  وې، ع
 د ګډې حکومتوالۍ وخت ورکړئ، ځکه چې دا کار د هېواد په ګټه دی.«

دا ډول    له بده مرغه اشرف غني هغه کار وکړ چې عبدالله او ډلې ټپلې یې له خدایه دا ورځ غوښتله، اشرف غني ته
کال د ټاکنو پر  ز،  ۲۰۰۹ز، کال په جنجالي ټاکنو کې نه وه پیدا شوي، بلکې لا د مخه د  ۲۰۱۴ورانوونکي مفکره د  

 5تر 5 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

د ویکي لیکس  »مهال چې د حامد کرزي او عبدالله ترمنځ کړکېچ روان ؤ، د ګډ حکومت مفکوره یې په سر کې ګرځیده. 
ته د ولسمشریزو ټاکنو له تلو وړاندې د   ؤکال کې دویم پړا  ز، ۲۰۰۹له لوري خپاره شوي پټ اسناد څرګندوي چې په  

مه نېټه محمد اشرف غني په کابل کې د امریکا سفیر ایکن بیري ته ویلي وو چې د ده په باور عبدالله ۱۹سپټمبر پر  
کې ګډون نه کوي، نو له همدې امله اشرف غني د امریکا سفارت ته یوه څلور   ؤعبدالله د ولسمشریزو ټاکنو په دویم پړا

کې د حامد کرزي او عبدالله عبدالله په ګډون د ایتلافي حکومت جوړول په طرحه وړاندې کړه چې یو وړاندیز  ییزه  ماده
نوښت    کیري طرحه او جان ته کیدل د  د ګډ حکومت رامنځ .. .چې په کې به شمالي ټلوالې ته پوره برخه ورکول شي وو

ر کې یې  ؤ، بلکې دا د اشرف غني پخوانۍ طرحه وه چې امریکا ورته لار ومونده او د ګډ حکومت په جنجالي دؤنه  
 ( ۲۳لیندۍ  ۱۳۹۵کابل ټکی کام ) « .لاسلیک کړیې امنیتي بدنامه تړون ته لاره هواره او پر غني 

 
 ل. ل۲۱/۳/۱۴۰۲نېټه:

 نور بیا 

